
Enformaziuns y Comunicaziuns

Ores d’adoraziun: LÖNESC DE PASCA DE MA dales 8:00 ales 9:00: Mantëna, 
Gran Pre, Ras, Costa, Val, Chës Costes, Valiares, Pelegrin, Costata, Ćiasé, Col; 9:00 
- 10:00: Al Plan Dessora y Al Plan Dessot.

Oraziun: En domënia ai 11 de jügn, en ocajiun di 100 agn dales apariziuns a Fatima, 
él a Oies na incuntada de oraziun, cun la partezipaziun dla comunité ”Nuovi Orizzonti”. 
Ales 15:00 vëgnel dit la Corona, con poscibilité da se pissé, ales 16:00 él mëssa, ales 
17:00 adoraziun dal SS. Sacramont, benedisciun y afidamont a Santa Maria.

Unité Pastorala: Sön le sît internet dla Unité Pastorala Val Badia www.unitepastorala.
org, ciafun en gröm de material d’öga. An pó se desćiarié jö les plates de ploania 
de döta la valada, al é la poscibilité da ciafé enformaziuns atuales sön ativitês dla 
unité, les anunzies dai defunc te nosta valada y danter l’ater - ci co podes ester 
enteressant por i leturs - pón se desćiarié jö supliches ladines por les domëgnes y 
festes. Cuchede ete.

KVW Seniorenclub: En dedemesaledema ai 7 de jügn pëiun ia ales 7:30 dal Cone 
demez cole bus, por jí a Völs a vijité la fabrich da lauré sö cafê (Rösterei) ”Caroma”. 
Dedô ván a marëna al Völser Weiher. Les prenotaziuns vën tutes sö pa Lidia al  
numer 339/7899107.

Referat: La Consulta Provinziala ala Jonëza Ladina y le Sorvisc ai Jogn Val Badia 
organisëia na sëra d’enformaziun sön le frabiché, en vëndres, ai 9 de jügn ales 
20:00, tal Zënter dla Jonëza y dla Cultura SaJ.un a La Ila. Le dr. Ulrich Klammsteiner, 
vizediretur dl’Agenzia CiasaClima portará dant les novitês sön la ciasa clima A co val 
dal 2017 encá. Le comerzialist dr. Fortunato Verginer baiará de finanziamonc y de 
alesiraziuns fiscales. Dedô ará düc la poscibilité da fá domandes.

Sciclub: Le Sci Club d’Al Plan enviëia sü atlec con geniturs y düc i enterescês ala 
reuniun generala, en jöbia ai 8 de jügn ales 20:00, te salf dla Raiffeisen. Danter l’ater 
gnarál dé enformaziuns sön la ”Renngemeinschaft”, fat na relaziun dla sajun, aproé 
le bilanz, prejenté le program da d’isté y tut sö les iscriziuns.

Comun: Le Comun de Mareo lascia alessëi che an pó dé jö les domandes por 
le frabiché alesiré tai raiuns d’espansciun a Rina (Rina I & II) y La Pli (Pincia de 
Calogna). Les domandes é da dé jö anter i 22 de jügn. Por formulars y enfor-maziuns 
pón passé tal ofize secretariat dal Comun de Mareo, dertan l’orar d’ofize.

Dal Vagnele do San Jan 20, 19-23
19La sëra dal pröm dé dal’edema, canche i discepui â, dala tëma dan dai iüdes, 

saré pro les portes, él gnü Gejú, é jü amesa ëi ete y ti à dit: Pêsc a os! 20Do cöstes 
parores ti ál mostré söes mans y so piet. Danló se ralegrâ i discepui da odëi le 
Signur. 21Gejú ti á ciamó en iade dit: Pêsc a os! Desco le Pere m’á mené me, 
ensciö ves mëni iu os. 22Do ch’al á albü dit cösc, ti ál fladé ados y ti á dit: Ciafede 
le Spirit Sant! 23A chi che os ti lascëis do i picês, ti ésai lascês do; y a chi che os 
ne ti ai lascëis nia do, ne ti ésai nia lascês do.

Parora dal Signur. - Lalt a te, Gejú Crist!

Desco le pere m’á mené me, ves mëni iu os!

Ví, Spirit Sant, santifichëiesse,
emplësc nüsc cörs,
nia ma con l’encorsciomun do la lereté,
le tru y la vita te döta söa plenëza.
Empëia te nosc ince To fü,
che i podunse enstësc donté na löm,
co slomina, co scialda y consolëia.
Lascia che nostes lënghes ciafi parores
co cunta de To amur y te Töa bunté, de Tü 
Sanc, co é ejompli vionc de Töa Parora.
Spo sarunse ince nos bogn
da renové en pü’ le müs dla tera
y döta cant vën cherié danö.
Ví, Spirit Sant,
deache i bâi dla scürité se manacia,
ví, Spirit Sant,
iluminëiesse, renforzesse,
stá pa nos!     (Vedla oraziun da Costantinopel)

Che ince nos gnunse löm




